
Aprendizaxes
neste tempo

de traballo
asociativo

o longo destes anos de vida fomos construin-

do unha estrutura organizativa que, a través
das stias Asembleas anuais e das responsabilida-
des de direccién/coordinacién que se concitan no
Secretariado Nacional, procura desenvolver as se-
guintes lifas de actuacion:

* Formacién docente. Ser un instrumento ou me-
diacién para a formacién docente desde os su-
postos xerais que configuran as finalidades da
Asociacion. Unha plataforma organizativa para a
celebracion de encontros, xornadas, obradoiros,
para a elaboraciéon de documentos e outras ini-
ciativas de formacién grupal, ata onde o permiten
as nosas capacidades de organizacion. Un instru-
mento modesto nas capacidades, mais significati-
vo nas ideas.

* Creacién de opinién, debate e reivindicacion.
Un espazo desde onde formar opinién/pensa-
mento, a través da reflexién e o debate, arredor
de cuestions que afectan ao desenvolvemento
educativo, & cualificacion dos docentes e ao en-
foque das practicas da profesion; un lugar desde
onde poder realizar o exercicio reivindicativo e de
proposicion, aberto cara & sociedade e aos me-
dios de informacion.

* Divulgacién e sensibilizacién. Un instrumen-
to desde onde favorecer creacién de estados de
opinién e de pensamento educativo mediante a
difusion impresa e dixital dos cofiecementos e
posicions xeradas desde a propia asociacion.

Neste espazo desbotamos algunhas opciéns e
apostamos por desenvolver outras alternativas.
Hoxe en dia valoramos como algunhas das nosas
aspiraciéns tiveron e tefien un desenvolvemento
desigual:

- Actividades formativas. Renunciamos a ser
unha axencia de servizos educativos para posi-
bles clientes (profesorado, familias, estudantes),
cunhas especificas demandas formativas que a
Asociacion poderfa cubrir mediante o pago de tal
servizo. Tampouco somos unha instancia limita-
da & formacién técnico-didactica do profesorado,
como un centro colaborador da Administracion
Plblica, seguindo as indicaciéns dos plans ofi-
ciais de formacion en servizo. Porén, algunha de-
pendencia das lifias de subvencién institucionais
obrigannos en ocasiéns a un algin exercicio de
"activismo”.

- Grupos de traballo. Os Grupos de traballo, que
se suscitan entre o profesorado por impulso do
interese compartido arredor dunha cuestion es-
pecifica, contriblen & maduracién profesional
e humana entre os seus membros. Nun espazo
como o de Nova Escola Galega estes grupos son
medios de articulaciéon fundamentais e, porén,
constatamos a existencia de menos grupos de tra-
ballo dos que seria de desexar. Mais ald de nds
xorden con algunha frecuencia grupos de ensi-
nantes con alta motivacién, que concitan mesmo
moitas ilusions e unhas dindmicas vivas que, non
obstante, logo de certo tempo esmorecen con
frecuencia. Conscientes disto desde Nova Escola
Galega quixemos darmonos garantias suficientes
de permanencia e de maduracién no tempo para
unha mellor procura dos obxectivos pretendidos.

— Presenza na politica educativa. Nacemos por
confluencia de distintos colectivos previos e coa
aspiracion de sermos un movemento de renova-
cion pedagoxica capaz de afrontar un traballo pe-
dagodxico global, evitando centrarnos nun sector
didactico especifico, coa consciencia de que hai
aspectos da realidade educativa que debemos
abordar de modo global e non sé sectorialmente.
Asi o temos procurado.

- Con independencia de grupos politicos e sindi-
cais. O exercicio de formulaciéns desde Nova Es-
cola Galega ten con frecuencia unha dimensién
politica, que asumimos e reclamamos. Decidimos
desde o primeiro momento non ser unha axencia
dependente (ou 'conectada’) de especificas orga-
nizaciéns sindicais ou politicas. NEG procurou ser
coidadosa a este respecto evitando sempre o se-
guidismo, o deixarse levar por unha ‘convenien-
cia’ politica ou sindical exterior. No seu seo hai e
sempre houbo presenza de militantes de diversas

adscriciéns dentro do arco de organizaciéns par-
tidarias da reforma social. Algo que en ocasiéns
orixinou algun conflito, debendo sinalar que pre-
dominou, con certeza, a busca de consensos, a
convivencia, o respecto e o didlogo.

Catro décadas de existencia téfiennos permitido
formar unha certa cultura organizativa 'experien-
ciada', vivida en relacién coas seguintes cues-
tions: a modalidade organizativa que somos, a
atencién ao clima emocional (que non sempre
coidamos, probablemente), como construimos
as nosas formulaciéns e como nos relacionamos
con outras instancias, actores e o conxunto social,
mesmo con momentos criticos e negativos, que
debemos aprender a superar. Unha cultura orga-
nizativa que construimos como saberes de grupo
e que fomos trasladando de xeito interxeracional
no marco da asociacion.

Esta bagaxe, sendo apreciable, acusa sintomas
de cansazo por mor da limitada renovacién xe-
racional entre as e os asociados; da insuficiente
receptividade que obtefien algunhas das nosas
propostas formativas; da diminucién do nime-
ro de grupos de traballo e das suas actividades e
folgos para soster un traballo continuado; ou da
modesta capacidade para estarmos presentes no
conxunto dos asuntos de actualidade educativa.

S6 unha cuarta/quinta parte das/dos integrantes
participa visible e habitualmente nas distintas acti-
vidades convocadas anualmente. E unha tenden-
cia similar & doutras asociaciéns, ainda que hai
unha parte notable de asociados que ten interio-
rizado a importancia de ser integrante, de manter
unha cotizacién e o sentimento de formar parte
dun territorio comin de ideas e de précticas de
educacién. Ese sentimento presente no conxun-
to ten que ver coa propia filosofia organizati-
va, que se sintetiza na idea de ‘'movemento’: un
tipo de asociacion que debe alimentarse da pre-
ocupacién por incorporar o mais posible os seus
asociados e asociadas nas tarefas e funciéns que
desenvolve, promovendo a tal fin a comunicacién
e a informacioén interna (mediante corresponden-
cia postal, a edicion de boletins internos, a través
da péaxina web e do muro de facebook, cunha in-
vitacion constante & participacion), cobrando real-
ce a horizontalidade nos modos de organizacion.

Fomos construindo unha certa cultura relacional,
na que se asenta a nosa estrutura organizativa e
grande parte da actividade que vimos desenvol-
vendo. Nova Escola Galega conta no seu seo con
asociados e asociadas que (en moitos casos desde
o inicio) sentiron e senten a necesidade de impul-
saren este instrumento de intervencién ao estaren
a prol da transformacién escolar democratica; que

interiorizamos alglns elementos basicos de fun-
cionamento que co tempo fomos aprendendo:

* Aprendemos que os estatutos son un documen-
to importante para regular a vida da Asociacion,
dando cumprimento &s previsiéns organizati-
vas que neles se contefien en relacién: coas res-
ponsabilidades directivas, e a slta eleccion e
renovacion; coas indicacidns sobre as decisiéns e
acordos a tomar nas asembleas; coa ordenacion
e transparencia da vida econémica da asociacion;
co establecemento de programas e actividades;
coa aprobacién de actas e a sta continua actua-
lizacion.

* Aprendemos que no Secretariado Nacional de-
bemos combinar a renovacién de membros e a
continuidade doutros, o que permite estabili-
zar condutas e manter a oportuna memoria gru-
pal do desexo de boas practicas, sen eludirmos a
sla revision, en tanto que instancia directiva e de
programacioén, sendo tamén un espazo de convi-
vencia e de proximidade humana e emocional en-
tre os seus membros.

* Aprendemos que un grupo amplo non se ali-
menta sé de horizontalidade e de coordinacion,
senén que igualmente precisa direccion e lidera-
do. Tamén sabemos da necesidade da cadencia
ordenada de reuniéns, da conveniencia da pre-
senza habitual da maioria dos seus membros, asi
como da necesidade de asumir responsabilidades
e desenvolver tarefas varias, ademais da de mu-
dar as persoas que exercen responsabilidades.

* Aprendemos que nunha asociacién coma esta
precisase sentir a convivencia e as relaciéns hu-
manas entre os seus membros, debendo, pois,
atender & boa tonalidade emocional e vital do
conxunto. Aprendemos que o protagonismo que
no desempefio das suas tarefas poidan adqui-
rir diversas persoas non se debe transformar en
personalismos, que pofien o foco negativamente
nesas persoas e escurecen o que o conxunto sig-
nifica, sendo, logo, fundamental non perder de
vista esta cuestion.

